
Shrimad Bhagavadgita Ashtakam

શ્રીમદ્ભગવદ્ગીતાષ્ટકમ્

॥ શ્રીકૃષ્ણો વિજયતેતરામ્॥
નમઃ શ્રી રાઘવાનન્દ-પદપઙ્કજરેણવે ।
યત્કૃપાલવમાત્રેણ અહમજ્ઞોઽપિ તારિતઃ॥
॥ અથ શ્રીમદ્ભગવદ્ગીતાષ્ટકમ્॥
વેદાર્થતત્ત્વનિપુણૈઃ સાદસિ પ્રગીતાં

અજ્ઞાનતાન્તપટલં પરિકર્ષયન્તીમ્ ।
વિજ્ઞાનસૂક્તિભિરલઙ્કૃતગાત્રશોભાં

ગીતાં ભજામિ સતતં જગદર્કવર્ણામ્॥ ૧॥
શ્રીકૃષ્ણસુન્દરમુખપ્રભવાં સુશીલાં

આદૌ સુધીરરણકર્કશજિષ્ણુપીતામ્ ।
વિજ્ઞાનત્ત્વનિચયાં નિગમૈકવેદ્યાં

ગીતાં ભજામિ સતતં સકલાર્થસારામ્॥ ૨॥
શ્રીશઙ્કરાદિકૃતભાષ્યપવિત્રસૂક્તિઃ

અદ્વૈતવાદશિશિરીકતમઞ્જુવાણી ।
સુશ્લોકસપ્તશતનિર્મિતપુષ્પવલ્લી 

ગીતા કરોતુ વિમલં કલુષં મનો મે॥ ૩॥
શાન્તિપ્રવાહમધુરાક્ષરયુક્તિપૂર્ણા

દુષ્ટપ્રતર્કવનમક્ષણકાનનાગ્નિઃ ।
શીતાંશુવર્ષણકરી ભવતી પ્રસિદ્ધા

ગીતા સદા વસતુ મે હૃદયે પ્રસન્ના॥ ૪॥
પીત્વા ન તૃપ્તિમગમન્ મુનયો ન સિદ્ધાઃ

વિદ્યાધરાસુરનરાધિપસાર્વભૌમાઃ ।
સઙ્ગીતશાસ્ત્રગુણમણ્ડિતપણ્ડિતૌઘાઃ

શ્રીમદ્ભગવદ્ગીતાષ્ટકમ્

યત્સારમચ્યુતમુખપ્રભવં વિશુદ્ધમ્॥ ૫॥
માતર્મહામહિમશાલિનિ વિશ્વવન્દ્યે

સંસારજન્મમૃતિરોગવિનાશશીલે ।
નિર્વાણમુક્તિમુકુટીકૃતભાવદાત્રિ

ગીતે મદીયરસનાનિલયે વસ ત્વમ્॥ ૬॥
યાદિત્યચન્દ્રકિરણૈરપિ દુર્વિભાવ્યં 

મોહાત્મકં તિમિરમાશુ જનપ્રવિષ્ટમ્ ।
દૂરીકરોતિ દુરિતં વચસા મનોજં

તામીશ્વરીં ભગવતીં  પ્રણમામિ ગીતામ્॥ ૭॥
દૃષ્ટં ન શાસ્ત્રનિગમેષુ સમં ભવત્યાઃ

માધુર્યવાક્યકલિતાક્ષરભાવપૂર્ણમ્ ।
વેદાન્તતત્ત્વમણિમણ્ડિતનિર્વિકલ્પં 

અત્ર ત્વમેવ જયતાન્નિતરાં સુગીતે !॥ ૮॥
ગીતાષ્ટકમિદં પ્રોક્તમચ્યુતાનન્દભિક્ષુણા ।
યઃ પઠેદ્ભક્તિભાવેન તસ્ય ગીતા પ્રસીદતિ॥
ઇતિ શ્રીસ્વામિ અચ્યુતાનન્દકૃતં
શ્રીમદ્ભગવદ્ગીતાષ્ટકં સમ્પૂર્ણમ્ ।

